
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ  7-Ի N 99-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)

Հայաստանի Հանրապետության կառավարության 2013 թվականի փետրվարի 7-ի N 99-Ն որոշման մեջ փոփոխություն կատարելու մասին ՀՀ կառավարության որոշման նախագծի մշակման անհրաժեշտությունը պայմանավորված է Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 2014 թվականի  հունիսի 21-ի փոփոխություններով և հարցաշարում առկա տարընթերցումները, կրկնությունները վերացնելու և ձևակերպումները հստակեցնելու նպատակով: Միաժամանակ Հայաստանի Հանրապետության կառավարության 2013 թվականի փետրվարի 7-ի N 99-Ն որոշմամբ հաստատված ստուգաթերթի լրամշակման հարցը ներառված է Հայաստանի Հանրապետությունում փողերի լվացման և ահաբեկչության ֆինանսավորման ռիսկերի ազգային գնահատման հաշվետվությամբ վերհանված խնդիրների լուծման 2015-2017թթ. եռամյա գործողությունների ծրագրում և ենթակա է կատարման 2015 թվականին (կետ 16):
2. Ընթացիկ իրավիճակը և առկա խնդիրները

· Հայաստանի Հանրապետության կառավարության 2013 թվականի փետրվարի 7-ի N 99-Ն որոշմամբ հաստատված՝ աուդիտ իրականացնող անձանց կողմից աուդիտորական գործունեության մասին նորմատիվ իրավական ակտերի պահանջների կատարման հարցաշարում ներառված հարցերը չեն համապատասխանում Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 2014 թվականի  հունիսի 21-ի փոփոխություններով պայմանավորված դրույթներին, ուստի անհրաժեշտություն է առաջացել հարցաշարի հարցերը համապատասխանեցնել  վերը նշված դրույթներին,
· Որոշմամբ հաստատված հարցաշարում առկա են կրկնություններ և իրավական ակտերի առանձին դրույթների  կատարման վիճակը պարզող հարցերը ներառված չեն ստուգաթերթում:
Ուստի ստուգման արդյունավետությունը բարձրացնելու նպատակով անհրաժեշտ է լրամշակել նշված հարցաշարը:
3. Կարգավորման նպատակը և բնույթը

Կատարվող փոփոխությունները ենթադրում են հարցաշարերի քանակական և բովանդակային փոփոխություններ: Նախագծի ընդունման դեպքում ՀՀ կառավարության 2013 թվականի փետրվարի 7-ի N 99-Ն որոշմամբ հաստատված՝ աուդիտ իրականացնող անձանց կողմից աուդիտորական գործունեության մասին նորմատիվ իրավական ակտերի պահանջների կատարման հարցաշարում ներառված հարցերը կհամապատասխանեցվեն Փողերի լվացման և ահաբեկչության ֆինանսավորման դեմ պայքարի մասին ՀՀ օրենքի 2014 թվականի  հունիսի 21-ի փոփոխություններով պայմանավորված դրույթներին և կբարձրանա ստուգվող կազմակերպությունների կողմից օրենքների և այլ իրավական ակտերի պահանջների կատարման նկատմամբ իրականացվող հսկողության արդյունավետությունը:  
4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ ֆինանսների նախարարության աշխատակազմի աուդիտորական գործունեության հսկողության տեսչության կողմից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ  7-Ի N 99-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ
Հայաստանի հանրապետության կառավարության 2013 թվականի փետրվարի 7-ի N 99-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունմամբ ՀՀ պետական բյուջեում ծախսերի և եկամուտների ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ  7-Ի N 99-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի հանրապետության կառավարության 2013 թվականի փետրվարի 7-ի N 99-Ն որոշման մեջ փոփոխություն կատարելու մասին ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
